
Til kennara / fullorðinna 

 

 

 

Vefurinn er fræðsluvefur sem hægt er að nota í skólastarfi, í tómstundum eða í samstarfi skóla og 

heimila. Vefur um náttúru Reykjavíkur ætti að uppfylla brýna þörf fyrir fræðsluefni sem tengist nánasta 

umhverfi barnanna. Að þekkja nærumhverfið er liður í þroska barna og sterkri sjálfsmynd. Með vefnum 

er stutt við vettvangsferðir og útinám.   

 

Viðfangsefnið  

Vefurinn fjallar um það sem er frásagnarvert í tengslum við náttúru í landi Reykjavíkur út frá jarðfræði, 

líffræði, veðurfræði og landafræði. Náttúran er jafnframt sett í sögulegt samhengi. Settur er fram fjöldi 

umhugsunarefna og verkefna þar sem gjarnan er lögð áhersla á athuganir á vettvangi. Umhverfismál og 

sjálfbærni fá sérstaka athygli og eins hvernig náttúra og byggð fara saman. 

 

Markhópur 

Efnið er skrifað fyrir stálpuð börn á grunnskólaaldri og aðra áhugasama um umhverfið og náttúruna í 

Reykjavík. Vefurinn er hugsaður þannig að börn vinni með hann í samstarfi við fullorðna, hvort sem það 

eru kennarar, leiðbeinendur í frístundastarfi, foreldrar eða aðrir ættingjar og vinir.  

 

Markmið 

Lesendur vefsins / nemendur: 

 öðlist heildarmynd af náttúru Reykjavíkur og geti sett hana í samhengi við breytingar í gegnum 

tíðina, 

 kynnist náttúruperlum Reykjavíkur, 

 noti nærumhverfi sitt til þess að læra um náttúruna, 

 læri um sjálfbærni og umgengni mannsins við umhverfið og náttúruna, 

 finni sig sem þátttakendur í samfélagi Reykvíkinga sem saman þurfa að gæta þess umhverfis sem 

næst þeim er og þeir bera sérstaka ábyrgð á, 

 meti náttúruna, bæði lífverur og dauða hluta hennar og með aukinni þekkingu og samskiptum 

við hana þyki vænt um hana. 

 

  



Eðli vefsins  

Eins og gjarnan á við um vefefni hefur það ekki sérstakt upphaf eða endi. Víða eru tenglar sem vísa fram 

og tilbaka innan vefsins og jafnframt út fyrir. Efnið er fjölbreytt og viðamikið. Meginþættirnir eru:  

a) ólík vistkerfi, þ.e. þurrlendi, votlendi, fjaran og hafið,   

b) umhverfismál,  

c) veður, 

d) staðir.  

Það sem ræður för lesenda um vefinn getur til dæmis verið umræða í samfélaginu, árstíð, fyrirhuguð 

vettvangsferð og það sem verið er að vinna með í skólanum.  

Verkefni eru mörg opin og er það í höndum hinna fullorðnu að útfæra þau nánar með tilliti til aðstæðna 

og stöðu barnanna. Æskilegt er að þau fái sem mest lausan tauminn, þá fær sköpunargleðin notið sín og 

sjálfstæð vinnubrögð og skoðanir þroskast. 

Áskrift. Reglulega birtast fréttir eða færslur á vefnum og er fólk hvatt til að gerast áskrifendur. Með 

áskrift, sem er öllum að kostnaðarlausu, er sendur tölvupóstur til viðkomandi þegar ný frétt eða færsla 

er sett inn.  

 

Leiðbeiningar  

Víða er orðum beint til kennara eða hinna fullorðnu í samhengi við efnið. Þessar hugleiðingar fela oft í 

sér dýpri efnislega umfjöllun, hugmyndir um verkefni eða nálgun. Umfjöllunin birtist ef smellt er á hnapp 

neðst á viðkomandi vefsíðu.  

 

 

Grunnþættir menntunar 

Stór hluti þess að vera barn er að læra og vera nemandi. Menntun og þroski eru nátengd hugtök.  

Grunnþættir menntunar voru settir fram af stjórnvöldum og er ætlað að fléttast inn í allt skólastarf. Þeir 

eru í senn inntak náms og einkenna starfshætti og aðferðir í skólastarfi. Hér er lauslega farið yfir 

tengingu grunnþátta og vefsins um náttúru Reykjavíkur:   

SKÖPUN - Á vefnum er ýtt undir vangaveltur um viðfangsefnið, lögð áhersla á sveigjanleika og frelsi í 

verkefnum og úrlausnum þeirra til að sköpunargleðin njóti sín. 

LÆSI - Talsvert lesefni er á vefnum ásamt myndum og skýringarmyndum. Hér er þó rétt að vekja 

sérstaklega athygli á læsi sem felst í að lesa í náttúruna. Lögð er áhersla á slíkan lestur í gegnum 

viðfangsefni vefsins og í vettvangsferðum. 



SJÁLFBÆRNI – Á vefnum er fjallað um sjálfbærni. Rætt er um manninn í vistfræðilegu samhengi og 

sérstaklega beint sjónum að umgengni hans við náttúruna og auðlindir hennar. Þetta er m.a. sett í 

samhengi við hlýnun loftslags og hnignun lífbreytileika.  

HEILBRIGÐI OG VELFERÐ - Útivist og hæfileikinn til að upplifa vellíðan sem felst í samneyti við náttúruna 

er þáttur sem skiptir máli í heilbrigði og velferð einstaklings.  

LÝÐRÆÐI OG MANNRÉTTINDI - Umhyggja fyrir fólki, dýrum og umhverfi er hluti lýðræðismenntunar. 

Leitast ætti við að stjórna umræðum á þann hátt að þær verði lýðræðislegar og börn séu þannig þjálfuð í 

lýðræðislegum samræðum. Við sjáum fram á breytta tíma í heiminum sem rekja má til umhverfisvár. 

Framundan eru óhjákvæmilegar erfiðar samræður, ákvarðanir og breyttur lífsstíll.  

JAFNRÉTTI - Í framsetningu fræðsluefnisins er fjölbreytileiki mannlífs og jöfn staða kynja höfð að 

leiðarljósi í máli og myndum. 

 

Fjölbreytt nám og kennsla  

Fjölbreyttir kennsluhættir eiga við um fjölbreytt viðfangsefni í náttúrufræði. Dæmi um það sem gefur 

fjölbreytni:  

Hópavinna, umræður, tilraunir, athuganir, vettvangsferðir, þemavinna, samþætting við aðrar 

námsgreinar, heimildavinna og notkun ýmiss konar ítarefnis, kynningar nemenda með 

fjölbreyttum aðferðum og miðlum, verðug heimavinna og námsmat af ýmsu tagi.  

Forvitni og áhugi kemur frekar fram þegar barn fær svigrúm til að fara eigin leiðir í námi. Þekkingarleit og 

þekking eru fylgifiskar. Í vettvangsferðum kviknar forvitni oft að sjálfsdáðum og vangaveltur fara 

umsvifalaust af stað. Það liggur í hlutarins eðli að þegar lært er um náttúruna sé eðlilegt að það gerist að 

verulegu leyti utan dyra. Vettvangsferðum fylgja oft dýrmætar upplifanir sem skipta miklu máli þegar 

stefnt er að því að þroska hjá barninu ást og virðingu fyrir náttúrunni. Kennari og hinir fullorðnu ættu að 

gera sem mest úr slíkum stundum.  

Í námi, ekki síst í náttúrufræðinámi, er nemandinn stöðugt að öðlast skýrari mynd af heiminum. 

Forsendan er þó að nemandinn sé virkur í eigin þekkingarsköpun og púsli nýja reynslu við það sem fyrir 

er. Í gegnum ögrandi verkefni, umhverfi, viðeigandi áhöld, námsefni, samræður, námsmat og fleira fær 

nemandinn stuðning við eigin þekkingarsköpun.  

Verk annarra barna geta veitt innblástur og stuðlað að umræðu, samvinnu og sameiginlegum áhuga sem 

fleytir nemendahópnum öllum áfram. Liður í þessu er að birta sýnishorn af vinnu barna hér og þar á 

vefnum, ásamt mögulegum fréttum af eftirtektarverðu skóla- og fræðslustarfi eða viðburðum er tengjast 

náttúru.  

Með skapandi og fjölbreyttu starfi er ekki einungis markmiðið að ná betri árangri í faginu, heldur einnig 

að stuðla að þroska á þann hátt að barnið njóti sín í verkum sínum, treysti sjálfu sér og venjist á 

metnaðarfull vinnubrögð sem færa því ánægju.  

  



Tenging við aðalnámskrá 

Í endurskoðaðri aðalnámskrá grunnskóla sem kom út haustið 2024 stendur að nám í náttúruvísindum 

eigi að stuðla að þekkingu, virðingu, ábyrgð og einstakri upplifun nemenda gagnvart náttúru, tækni, 

samfélagi og umhverfi. Þannig öðlast þeir þá hæfni sem til þarf til að taka skynsamlegar ákvarðanir í 

málefnum er varða tengsl fólks og náttúru.  

Vefurinn um náttúru Reykjavíkur er gott verkfæri til að ná markmiðum aðalnámskrár um tengingu við 

nærumhverfi og getur reynst vel við skipulagningu útiveru og kennslu á vettvangi. 

Í aðalnámskránni stendur jafnframt að nemendur þurfi að fá tækifæri til að veita umhverfi sínu gaum, 

bera umhyggju fyrir því og læra að greina aðstæður hverju sinni. Íslensk náttúra og sérstaða hennar felur 

í sér margbreytileg námstækifæri fyrir nemendur sem tilvalið er að grípa og getur vefurinn um náttúru 

Reykjavíkur sannarlega hjálpað til við að finna og nýta þau tækifæri. 

Kennsla í náttúruvísindum, sem getur jöfnum höndum farið fram innan- og utandyra, þarf að miða að því 

að nemendur þrói með sér góðan orðaforða og jákvætt viðhorf til námsgreinarinnar og því sé við haldið. 

Nemendur þurfa einnig að fá tækifæri til að styrkja verklega færni sína, upplifa og njóta, skoða náttúruna 

og umhverfið og læra að veita því athygli. 

Hér fyrir neðan eru nokkur hæfniviðmið úr aðalnámskrá (2024) sem auðvelt er að tengja við notkun 

vefsins um náttúru Reykjavíkur. Þarna eru augljósir snertifletir. Vissulega eru þeir enn fleiri og ekki má 

gleyma því að þegar lært er um náttúruna getur jafnframt reynt á fjölmörg önnur svið svo sem 

stærðfræði, tungumálið, eðlisfræði, sögu, listir og íþróttir.   

 

Vinnulag 

Yfirheiti Við lok 4. bekkjar getur 

nemandi: 

Við lok 7. bekkjar  

getur nemandi: 

Við lok 10. bekkjar  

getur nemandi: 

Hugtök notað einföld hugtök í 

náttúruvísindum við 

athuganir og í umræðu, 

beitt algengustu hugtökum 

og heitum í náttúruvísindum 

við athuganir, í umræðu og 

textaskrifum, 

beitt hugtökum og heitum í 

náttúruvísindum við 

fjölbreyttar aðstæður, 

Læsi á gögn og 

náttúruvísindatexta 

lesið einfaldan 

náttúruvísindatexta og 

endursagt helstu atriði 

með eigin orðum, 

skoðað einfaldar 

myndir og sagt frá 

efninu, 

Lesið náttúruvísindatexta sér 

til gagns og endursagt með 

eigin orðum, túlkað myndrit 

og skoðað myndefni um 

náttúrufræði, umorðað og 

nýtt til útskýringa, 

lesið þyngri náttúru-

vísindatexta sér til gagns og 

ánægju og endursagt og rætt 

helstu atriði, lesið út úr 

myndritum og myndefni um 

náttúrufræði, umorðað, 

túlkað og sett í margvíslegt 

samhengi, 

Athuganir framkvæmt einfaldar 

athuganir og skráð 

mælingar á 

hversdagslegum 

hlutum samkvæmt 

leiðbeiningum, 

framkvæmt, skráð og safnað 

upplýsingum út frá 

einföldum athugunum og 

mælingum úti og inni 

samkvæmt fyrirmælum, 

framkvæmt, skráð og safnað 

upplýsingum út frá 

athugunum og mælingum úti 

og inni, samkvæmt 

fyrirmælum og á eigin 

vegum, 



Miðlun kynnt niðurstöður 

einfaldra athugana og 

tekið þátt í umræðu 

um efnið, 

kynnt niðurstöður 

rannsókna, útskýrt hvaða 

vinnubrögðum var beitt og 

tekið þátt í umræðum um 

efnið, 

kynnt niðurstöður rannsókna, 

tekið þátt í gagnrýnum 

umræðum og metið gildi þess 

að vísindalegum upplýsingum 

sé miðlað á skýran hátt, 

 

Umhverfið 

Yfirheiti Við lok 4. bekkjar  

getur nemandi: 

Við lok 7. bekkjar  

getur nemandi: 

Við lok 10. bekkjar  

getur nemandi: 

Hringrásir efna og 

orku 

nefnt dæmi um samspil 

lífvera og lífvana þátta, 

lýst samspili lífvera og 

lífvana þátta, 

lýst hringrás efna og orku, 

náttúrulegum ferlum og flæði 

orku í náttúrunni, 

Vistkerfi skoðað og kannað 

helstu vistkerfi í 

nærumhverfi sínu, 

lýst mismunandi vistkerfum 

og nefnt dæmi um áhrif sem 

nýjar tegundir geta haft á 

umhverfi sitt, 

útskýrt þarfir lífvera og rætt 

á gagnrýninn hátt um þróun 

ólíkra vistkerfa, 

Líffræðileg 

fjölbreytni 

gert sér grein fyrir 

fjölbreytni innan 

tegunda og milli 

tegunda, 

áttað sig á gildi líffræðilegrar 

fjölbreytni og tengslum við 

velferð manna og dýra, 

útskýrt gildi líffræðilegrar 

fjölbreytni og tengsl við 

velferð manna, dýravernd, 

sjálfbæra þróun og 

vistkerfin, 

Náttúruvernd sagt frá og áttað sig á 

náttúruvernd í 

nærumhverfi sínu, 

rætt um og skilið ástæður 

náttúruverndar, 

fjallað um og tekið gagnrýna 

afstöðu til siðferðilegra þátta 

sem tengjast náttúruvernd, 

Veðurfar gert sér grein fyrir 

nokkrum einkennum 

veðurfars í 

nærumhverfi, 

lýst helstu sérkennum 

veðurfars við Ísland,  

útskýrt loftslag, vinda og 

hafstrauma jarðar, 

Loftslagsbreytingar fjallað um hvaða 

hlutverki lofthjúpurinn 

gegnir fyrir líf á jörðinni, 

útskýrt gróðurhúsaáhrif og 

tengsl við loftslags-

breytingar, 

útskýrt loftslagsbreytingar, 

ástæður, afleiðingar og 

mótvægisaðgerðir, 

Náttúruauðlindir og 

sjálfbær nýting 

tekið þátt í umræðu 

um hvernig maðurinn 

nýtir náttúruna, 

áttað sig á mikilvægi þess að 

nýta náttúruauðlindir án 

þess að ganga um of á þær, 

gert grein fyrir verndun og 

nýtingu náttúruauðlinda í 

tengslum við sjálfbæra 

þróun, sjálfbæra nýtingu og 

rýnt í eigin neysluvenjur, 

Einstaklingurinn og 

umhverfið 

gengið vel um 

umhverfið og átti sig á 

mikilvægi þess, 

rætt valin dæmi um tengsl 

einstaklinga, nærumhverfis 

og umhverfismála á 

heimsvísu, 

rætt á gagnrýninn hátt tengsl 

einstaklinga, nærumhverfis 

og umhverfismála á 

heimsvísu, 



Geta til aðgerða komið með hugmyndir 

að aðgerðum sem 

tengjast náttúruvernd 

og tekið þátt í 

verkefnum í 

nærumhverfi sínu. 

skipulagt og tekið þátt í 

aðgerðum er varða 

náttúruvernd og 

umhverfismál í nærumhverfi 

sínu. 

skipulagt og tekið þátt í 

aðgerðum er varða 

náttúruvernd og 

umhverfismál í nærumhverfi 

og í alþjóðlegu samhengi.  

 

Lífið 

Yfirheiti Við lok 4. bekkjar getur 

nemandi: 

Við lok 7. bekkjar getur nemandi: Við lok 10. bekkjar getur 

nemandi: 

Upplifun af 

náttúrunni 

sagt frá eigin upplifun 

af lífverum í náttúru-

legu umhverfi, 

lýst reynslu sinni, athugun og 

upplifun af lífverum í 

náttúrulegu umhverfi, 

gert grein fyrir tengslum 

sínum við aðrar lífverur og 

eigin athugunum á hegðun 

þeirra, 

Þróun áttað sig á að lífverur 

hafa tekið breytingum 

frá upphafi lífs á jörðu, 

nefnt dæmi um náttúruval 

og aðlögun, 

fjallað um þróun lífvera og 

tekið dæmi um hvernig 

lífverur hafa aðlagast 

umhverfi sínu, 

Bygging og 

starfsemi plantna 

lýst ytri byggingu á 

helstu hlutum plantna, 

sagt frá hvernig plöntur nýta 

ljóstillífun til að afla næringar, 

gert grein fyrir fjölbreytileika 

plantna, starfsemi 

mismunandi plöntuhópa og 

mikilvægi þeirra fyrir 

kolefnisbindingu,  

Bygging og 

starfsemi sveppa 

lýst ytri byggingu á 

helstu hlutum sveppa, 

sagt frá rotverum og hvernig 

sveppir afla næringar, 

gert grein fyrir fjölbreytileika 

sveppa, starfsemi 

mismunandi tegunda og 

hvernig þeir taka þátt í 

samskiptum milli plantna, 

Bygging og 

starfsemi dýra 

lýst helstu einkennum 

valinna dýra, 

sagt frá einkennum helstu 

hópa dýra, 

gert grein fyrir fjölbreytileika 

dýra og mismunandi 

einkennum, 

 

Alheimurinn 

Yfirheiti Við lok 4. bekkjar getur 

nemandi: 

Við lok 7. bekkjar getur nemandi: Við lok 10. bekkjar getur 

nemandi: 

Mótun lands nefnt dæmi um hvernig 

land verður til og 

mótast, 

lýst hvernig náttúruöfl hafa 

áhrif á myndun og mótun 

lands, 

útskýrt hvernig land hefur 

myndast og mótast á 

jarðsögulegum tíma, 

Tunglið bent á hvernig tunglið 

tekur breytingum yfir 

mánuðinn, 

lýst gangi tunglsins um 

jörðina, 

gert grein fyrir áhrifum 

tunglsins á jörðina, 

 


